
Perpustakaan Tun Abdul Razak (PTAR) UiTM Shah Alam dengan kerjasama Pejabat Kursi Institusi Raja-Raja
Melayu (KIRRM) UiTM Shah Alam telah menganjurkan program bual bicara secara langsung dalam segmen
Bicara Pakar dengan tajuk Islam Dalam Perlembagaan Persekutuan. Program ini telah dikendalikan oleh Encik
Mohd Nazrul Mohd Amin, felo di KIRRM selaku moderator bersama panel jemputan, Profesor Datuk Dr. Shamra-
hayu Ab Aziz, Penyandang, Kursi Raja-Raja Melayu UiTM Shah Alam.

Sesi perkongsian ilmu ini dimulakan dengan pengenalan Islam dalam perlembagaan persekutuan. Islam mer-
upakan agama dalam perlembagaan persekutuan di Malaysia sebagai asas bagi keseluruhan pentadbiran dan
sistemn yang ada dalam negara ini. Islam dalam perlembagaan adalah satu isu yang penting yang berkait rapat
dengan kepercayaan dan pegangan kebanyakan masyarakat di Malaysia. Dalam Perkara 3 mengimbangi
peruntukan bahawa Islam adalah agama persekutuan namun pada masa yang sama juga memberikan hak
kepada orang bukan Islam untuk mengamalkan agama mereka dengan aman dan damai.

Menurut Prof. Shamrahayu, Perkara 3 juga menjelaskan kedudukan Raja-Raja sebagai ketua agama di
negeri-negeri melainkan negeri yang tidak mempunyai raja. Manakala bagi sesuatu perkara yang meliputi
seluruh persekutuan yang berkaitan dengan Islam, maka Yang di-Pertuan Agong akan mewakili Raja-Raja
setelah dipersetujui oleh Maijlis Raja-Raja. Di samping kedudukan Raja-Raja, Perkara 3 juga menyentuh tentang
Yang di-Pertuan Agong adalah ketua agama Islam bagi negeri-negeri Melaka, Pulau Pinang, Sabah dan
Sarawak. Seterusnya, Perkara 3 menyatakan bahawa bagi Wilayah Persekutuan, Parlimen boleh membuat
undang-undang berkenaan dengan hal ehwal Islam dan menubuhkan Majlis bagi menasihati Yang di-Pertuan
Agong berkenaan dengan hal ehwal agama Islam. Bersamaan dengan Perkara 3 ini, semua negeri dalam perse-
kutuan kecuali Sarawak juga telah menjadikan Islam sebagai agama negeri.

Dalam pada itu, Prof. Shamrahayu juga memberitahu 3 perkara penting yang perlu ada dalam menjaga agama
Islam dalam sesebuah negara iaitu yang pertama ialah ‘kemahuan’ (will) iaitu kemahuan dalam memelihara
kesucian agama Islam dalam perlembagaan Malaysia. Disusuli dengan ‘pengetahuan’ (knowledge) yang meng-
etahui undang-undang tertinggi negara dan memahami islam dengan lebih mendalam serta membawa islam
ke landasan yang betul. Manakala yang ketiga adalah kuasa (power), iaitu kuasa menegakkan agama islam
dengan betul.

Prof. Shamrahayu Ab Aziz berharap agar setiap daripada kita mempraktikkan 1 rakyat 1 buku perlembagaan
dan semoga perkongsian pada kali ini dapat memberi manfaat kepada masyarakat di Malaysia khususnya
untuk warga UiTM. b

